
Vamshalabhakhya Kavacham

વંશલાભાખ્યકવચમ્

નારદ ઉવાચ -

ભગવન્ સર્વધર્મજ્ઞ પાર્વતીપ્રાણવલ્લભ ।
વંશલાભાખ્યકવચં કૃપયા મે પ્રકાશય॥
ઈશ્વર ઉવાચ -

વંશલાભાખ્યકવચં દુર્લભં ભુવનત્રયે ।
યસ્ય પ્રસાદાત્ કમલા લેભે તનયમુત્તમમ્॥
કામદેવમપર્ણા ચ વિનાયકષડાનનૌ ।
જયન્તભિન્દ્રવનિતા દેવપત્ન્યઃ સુતાનપિ॥
વિનિયોગઃ -
અસ્ય વંશલાભાખ્યકવચસ્ય ભૈરવઋષિરનુષ્ટુપછન્દઃ,
શ્રીપાર્વતી દેવતા, જીવિતતનયપ્રાપ્તયે વિનિયોગઃ ।
પાર્વતી મે શિરઃ પાતુ વક્ત્રં પાતુ મહેશ્વરી ।
ભવાની નયને પાતુ ભ્રુવૌ શઙ્કરસુન્દરી॥ ૧॥
મધ્યે પાતુ મહેશાની નિતમ્બં સુરવન્દિતા ।
ઊરૂ ગૌરી સદા પાતુ કૌષિકી જાનુયુગ્મકમ્॥ ૨॥
બાહુ દ્વૌ સુમુખી પાતુ પાણિયુગ્મં સુભાવિની ।
પાદૌ બ્રહ્મમયી પાતુ શ્રવણે ભુવનેશ્વરી॥ ૩॥
નાસિકે લલિતા પાતુ કણ્ઠં ત્રિપુરસુન્દરી ।
રુદ્રાણી હૃદયં પાતુ સ્તનદ્વન્દ્વં મહેશ્વરી॥ ૪॥
આપાદમસ્તકં પાતુ સર્વાઙ્ગં  સર્વમઙ્ગલા  ।
ઇતિ તે કથિતં વિપ્ર કવચં દેવપૂજિતમ્॥ ૫॥
પઠિત્વા ધારયિત્વા ચ અક્ષયં તનયં લભેત્ ।
ધ્યાનમસ્યાઃ પ્રવક્ષ્યામિ યથા ધ્યાત્વા પઠેન્નરઃ॥ ૬॥

વંશલાભાખ્યકવચમ્

સહસ્રાદિત્યસઙ્કાશાં સર્વાભરણભૂષિતામ્ ।
ત્રિનેત્રાં પાણિવિન્યસ્તપાશાઙ્કુશવરાભયામ્॥ ૭॥
॥ શ્રીભૈરવતન્ત્રે શિવનારદસંવાદે વંશલાભાખ્યકવચં સમ્પૂર્ણ॥

